Legebiltzarreko Erregelamenduko 114.1 artikuluan ezarritakoa betez, agindu dut Nafarroako Parlamentuko Aldizkari Ofizialean argitara dadin Maiorga Ramírez Erro jaunak Estatuaren eta Nafarroaren arteko Transferentzien Batzordeari buruz egindako galderaren erantzuna, Foru Diputazioak emana. Galdera argitaratu zen 2013ko otsailaren 4ko 13. Nafarroako Parlamentuko Aldizkari Ofizialean.

Iruñean, 2013ko otsailaren 26an

Lehendakaria: Alberto Catalán Higueras

ERANTZUNA

Maiorga Ramírez Erro jaunak Transferentzien Batzordearekin zerikusia duten zenbait gairi buruz idatziz erantzuteko egindako galderari dagokionez (8-13/PES-00007), hau erantzun du Lehendakaritza, Justizia eta Barne Departamentuko kontseilariak:

Lehena: Estatuaren zerbitzuak Nafarroako Foru Komunitateari transferitzeko arauak ezartzen dituen abenduaren 19ko 2356/1984 Errege Dekretuak arautzen du Transferentzien Batzordearen osaera.

Bigarrena: Nafarroako Gobernuak gaur egun ez dauka aurreikusita Transferentzien Batzordearen bilerarako deialdirik egitea.

Hirugarrena: aurreko puntuan emandako informaziotik ondoriozta daitekeenez, Nafarroako Gobernuak une honetan ez dauka aurreikusirik inolako aztergairik proposatzea Transferentzien Batzordeari.

Laugarrena: honetatik bereiz postaz bidalitako euskarri elektronikoan, Transferentzien Batzordeak 1985etik 1996ra bitartean egindako 76 bileraren aktak daude. 

Hori jakinarazten dizut Legebiltzarreko Erregelamenduaren 194. artikuluan eta hurrengoetan xedatutakoa betetzeko.

Iruñean, 2013ko otsailaren 25ean

Lehendakaritza, Justizia eta Barne Departamentuko kontseilaria: F. Javier Morrás Iturmendi

(Oharra: Aipatutako eranskina eskuragarri dute foru parlamentariek, parlamentu-kudeaketako Ágora sisteman.)

